
তথ্যবিবরণী                                                                                         
            নম্বর: ৬০২৭
বঙ্গবন্ধু অর্থনৈতিক মুক্তি অর্জনের লক্ষ্যে সারা জীবন সংগ্রাম করেছেন

                                                     -- তথ্য ও সম্প্রচার সচিব

ঢাকা, ৬ পৌষ (২১ ডিসেম্বর):

তথ্য ও সম্প্রচার মন্ত্রণালয়ের সচিব মোঃ মকবুল হোসেন বলেছেন, জাতির পিতা বঙ্গবন্ধু শেখ মুজিবুর রহমান রাজনৈতিক স্বাধীনতার পাশাপাশি জনগণের অর্থনৈতিক মুক্তি অর্জনের লক্ষ্যে সারা জীবন সংগ্রাম করেছেন। ক্ষুধা ও দারিদ্র্যমুক্ত, বৈষম্যহীন, অসাম্প্রদায়িক সোনার বাংলা প্রতিষ্ঠাই ছিল তাঁর স্বপ্ন।


সচিব আজ ঢাকায় জাতীয় গণমাধ্যম ইনস্টিটিউটে স্বাধীনতার সুবর্ণজয়ন্তী ও বঙ্গবন্ধুর জন্মশতবার্ষিকী 
উদ্‌যাপন উপলক্ষ্যে আয়োজিত ‘বাংলাদেশের মুক্তিযুদ্ধভিত্তিক চলচ্চিত্র : প্রত্যাশা ও প্রাপ্তি’ শীর্ষক সেমিনার উদ্বোধনকালে এসব কথা বলেন।


ইনস্টিটিউটের মহাপরিচালক (অতিরিক্ত সচিব) শাহিন ইসলামের সভাপতিত্বে অনুষ্ঠানে বিশিষ্ট চলচ্চিত্র নির্মাতা, গবেষক, নির্দেশক, কলাকুশলী, মিডিয়াকর্মী এবং তথ্য ও সম্প্রচার মন্ত্রণালয়ের বিভিন্ন দপ্তরের কর্মকর্তাগণ অংশগ্রহণ করেন।

#
হান্নান/পাশা/নাইচ/সঞ্জীব/সেলিম/২০২১/২২১০ ঘণ্টা 

তথ্যবিবরণী                                                                                         
            নম্বর: ৬০২৬
বাংলাদেশ সকল সম্প্রদায়ের সম্প্রীতির দেশ
                                  -- শিল্প প্রতিমন্ত্রী
ঢাকা, ৬ পৌষ (২১ ডিসেম্বর):


শিল্প প্রতিমন্ত্রী কামাল আহমেদ মজুমদার বলেছেন, বাংলাদেশ সকল সম্প্রদায়ের সম্প্রীতির দেশ। সকলে যার যার ধর্ম স্বাধীনভাবে পালন করবে এবং একসাথে সহাবস্থানে থাকবে।

প্রতিমন্ত্রী আজ রাজধানীর মিরপুর ১০ নম্বরে সেনপাড়া ব্যাপ্টিস্ট চার্চ স্কুলে খ্রিষ্টান সম্প্রদায়ের বড়দিন উপলক্ষ্যে আয়োজিত অনুষ্ঠানে প্রধান অতিথির বক্তব্যে এ কথা বলেন।

প্রতিমন্ত্রী বলেন, প্রধানমন্ত্রীর যোগ্য নেতৃত্বে বাংলাদেশ আজ উত্তরোত্তর সমৃদ্ধির দিকে এগিয়ে যাচ্ছে। ২০৪১ সালের মধ্যে বাংলাদেশ সমৃদ্ধির দিকে এগিয়ে যাবে। তিনি স্বাধীনতার অপশক্তির বিরুদ্ধে সতর্ক থেকে এদেশ ও জাতির উন্নয়নে প্রধানমন্ত্রীর হাতকে শক্তিশালী করতে ঐক্যবদ্ধভাবে সকলকে এগিয়ে আসার আহ্বান জানান।

ঢাকা মহানগর উত্তর আওয়ামী লীগের দপ্তর সম্পাদক উইলিয়াম প্রলয় সমদ্দার বাপ্পীর সভাপতিত্বে অনুষ্ঠানে  শিক্ষা উপমন্ত্রী ব্যারিস্টার মহিবুল হাসান চৌধুরী এবং প্রধানমন্ত্রীর বিশেষ সহকারী ব্যারিস্টার বিপ্লব বড়ুয়া বক্তৃতা করেন।
#
রফিকুল/পাশা/নাইচ/সঞ্জীব/মাহমুদ/সেলিম/২০২১/২১৩০ ঘণ্টা 

তথ্যবিবরণী                                                                                         
            নম্বর: ৬০২৫
বঙ্গবন্ধুই বাংলাদেশ

-- পর্যটন প্রতিমন্ত্রী

ঢাকা, ৬ পৌষ (২১ ডিসেম্বর):


বেসামরিক বিমান পরিবহন ও পর্যটন প্রতিমন্ত্রী মোঃ মাহবুব আলী বলেছেন, জাতির পিতা বঙ্গবন্ধু শেখ মুজিবুর রহমান জাতিকে শৃঙ্খলমুক্ত করেছেন, দিয়েছেন মুক্তি ও স্বাধীনতা। সত্যিকার অর্থে বঙ্গবন্ধুই বাংলাদেশ। সারা পৃথিবী বাংলাদেশকে চেনে বঙ্গবন্ধু শেখ মুজিবুর রহমানের নামে, বাংলাদেশের জন্মদাতা পিতার নামে। তাই আগামী এক বছরের জন্য  "Mujib's Bangladesh" পর্যটন ব্র্যান্ডিং স্লোগান নির্বাচন সার্থক। এই ব্র্যান্ড নেইমের অনুমোদন দেওয়ায় আমরা প্রধানমন্ত্রীর নিকট কৃতজ্ঞ।


আজ রাজধানীর আগারগাঁওয়ে পর্যটন ভবনে বেসামরিক বিমান পরিবহন ও পর্যটন মন্ত্রণালয়ের আয়োজনে  "Mujib's Bangladesh" বাংলাদেশ শীর্ষক সেমিনারে প্রধান অতিথির বক্তব্যে প্রতিমন্ত্রী একথা বলেন। তিনি বলেন, জাতির পিতা বঙ্গবন্ধু শেখ মুজিবুর রহমানের ৭ই মার্চের ঐতিহাসিক ভাষণ বিশ্বের সকল মুক্তিকামী মানুষের মুক্তির আলোকবর্তিকা। এই ভাষণের পর সমগ্র জাতি প্রতিষ্ঠিত সরকারের নির্দেশনা অমান্য করে স্বাধীনতার মহানায়ক বঙ্গবন্ধুর নির্দেশনায় পরিচালিত হয়েছে। বিশ্বের ইতিহাসে এ দৃষ্টান্ত বিরল। 


প্রতিমন্ত্রী বলেন, পঁচাত্তরের পর স্বাধীনতাবিরোধী শক্তি এদেশ থেকে বঙ্গবন্ধু ও মুক্তিযুদ্ধের আদর্শ ও চেতনাকে মুছে ফেলার চেষ্টা করেছে। বর্তমানে জাতির পিতার সুযোগ্য কন্যা শেখ হাসিনার নেতৃত্বে দেশে আবার বঙ্গবন্ধু ও মুক্তিযুদ্ধের চেতনা প্রতিষ্ঠিত হয়েছে। তিনি বাংলাদেশকে বঙ্গবন্ধুর কাঙ্ক্ষিত সোনার বাংলায় রূপান্তরের কাজ করছেন। বঙ্গবন্ধু শেখ মুজিবুর রহমান আমাদের সংবিধানে যে অধিকারের নিশ্চয়তা দিয়েছেন তা বাস্তবায়ন করছেন। 


মুখ্য আলোচকের বক্তব্যে জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যাপন জাতীয় বাস্তবায়ন কমিটির প্রধান সমন্বয়ক ড. কামাল আবদুল নাসের চৌধুরী বলেন, বাঙালিরা সব সময় অগ্রসর জনগোষ্ঠী। ইতিহাসের বিভিন্ন পর্যায়ে অনেকেই বাঙালির জাগরণের চেষ্টা করেছেন। শুধু বঙ্গবন্ধু শেখ মুজিবুর রহমানই সফল হয়েছেন এই জাতিকে জাগিয়ে তুলতে, স্বাধীনতা এনে দিতে। 

অনুষ্ঠানে বেসামরিক বিমান পরিবহন ও পর্যটন মন্ত্রণালয়ের সচিব মোঃ মোকাম্মেল হোসেনের সভাপতিত্বে আলোচক হিসেবে আরও বক্তব্য রাখেন ইউনেস্কো নির্বাহী কমিটিতে বাংলাদেশের প্রতিনিধি তারিক সুজাত এবং বাংলাদেশ ট্যুরিজম বোর্ডের প্রধান নির্বাহী কর্মকর্তা জাবেদ আহমেদ।

#
তানভীর/পাশা/নাইচ/এনায়েত/সঞ্জীব/মাহমুদ/সেলিম/২০২১/২১২০ ঘণ্টা 

তথ্যবিবরণী                                                                                         
            নম্বর: ৬০২৪
ধর্মের রাজনৈতিক ব্যবহার বিষয়ে সবাইকে সজাগ ও সতর্ক থাকতে হবে
                                                                       -- ধর্ম  প্রতিমন্ত্রী
ঢাকা, ৬ পৌষ (২১ ডিসেম্বর):


ধর্ম প্রতিমন্ত্রী মোঃ ফরিদুল হক খান বলেছেন, নির্বাচন ঘনিয়ে আসলেই একটি গোষ্ঠী ধর্মীয় উত্তেজনা তৈরি করে দেশে বিশৃঙ্খলা সৃষ্টি করতে তৎপর হয়ে ওঠে। এ সকল গোষ্ঠী ধর্মের কল্যাণের চেয়ে নিজেদের হীন রাজনৈতিক স্বার্থ উদ্ধারে  কাজ করে থাকে। এদের বিষয়ে সবাইকে সজাগ ও সতর্ক থাকতে হবে। 


প্রতিমন্ত্রী আজ রাজবাড়ী জেলা প্রশাসকের সম্মেলন কক্ষে ধর্ম বিষয়ক মন্ত্রণালয় পরিচালিত ‘ধর্মীয় সম্প্রীতি ও সচেতনতা বৃদ্ধিকরণ’ শীর্ষক প্রকল্পের আওতায় ধর্মীয় সম্প্রীতি ও সচেতনতামূলক আন্তঃধর্মীয় সংলাপে প্রধান অতিথির বক্তৃতায় এসব কথা বলেন। 


প্রতিমন্ত্রী বলেন, ধর্মের নাম ব্যবহার করে যারা ২১ বছর ক্ষমতা ছিল তারা বিভিন্ন ধর্মীয় প্রতিষ্ঠানের উন্নয়নে কোন কাজ করেনি। প্রধানমন্ত্রী শেখ হাসিনার সরকার বিগত ১২ বছরে সকল ধর্মের মানুষের কল্যাণ এবং ধর্মীয় প্রতিষ্ঠানের উন্নয়নে উল্লেখযোগ্য পরিমাণ অনুদান প্রদান করেছে। তিনি আরো বলেন, বর্তমান সরকার দেশে প্রতিটি জেলা ও উপজেলায় একটি করে ৫৬০টি মডেল মসজিদ ও ইসলামিক সাংস্কৃতিক কেন্দ্র প্রতিষ্ঠা করেছে। শত শত মন্দির, প্যাগোডা ও গীর্জা মেরামত, উন্নয়ন ও সংস্কার কাজ সম্পন্ন করেছে।

প্রতিমন্ত্রী আরো বলেন, ধর্মীয় ও নৈতিকতা শিক্ষার প্রসারের মাধ্যমে আগামী দিনের সুনাগরিক তৈরি করতে মসজিদ, মন্দির ও প্যাগোডাভিত্তিক প্রাক প্রাথমিক শিক্ষা প্রকল্প বাস্তবায়ন করা হচ্ছে। উপাসনালয়ভিত্তিক এসব শিক্ষা কার্যক্রমের মাধ্যমে দেশে ইতোমধ্যে লাখ লাখ শিশু শিক্ষা গ্রহণ করেছে। তিনি বলেন, বাংলাদেশ অসাম্প্রদায়িক রাষ্ট্র। জাতির পিতা বাংলাদেশের সংবিধানে ধর্মনিরপেক্ষতা তথা অসাম্প্রদায়িক  বাংলাদেশের মূলনীতি সন্নিবেশিত করে গেছেন।  


প্রতিমন্ত্রী বলেন, কেউ যেন দেশের সাম্প্রদায়িক সম্প্রীতির পরিবেশ বিনষ্ট করতে না পারে এবং দেশের মধ্যে দাঙ্গা-হাঙ্গামা সৃষ্টি করতে না পারে এ বিষয়ে সকল ধর্মীয় নেতৃবৃন্দকে তাদের নিজ নিজ অবস্থান হতে দায়িত্ব পালন করতে হবে। বিশেষ করে মসজিদের খতিব ও ইমামগণ জুমার বয়ানে নিয়মিতভাবে তুলে ধরতে পারেন। 


রাজবাড়ী জেলা প্রশাসক  দিলসাদ বেগমের সভাপতিত্বে অনুষ্ঠিত  আন্তঃধর্মীয় সংলাপে আরো বক্তব্য রাখেন সংসদ সদস্য  বীর মুক্তিযোদ্ধা মোঃ জিল্লুল হাকিম, সংসদ সদস্য আলহাজ্ব কাজী কেরামত আলী, রাজবাড়ী জেলা পরিষদের চেয়ারম্যান বীর মুক্তিযোদ্ধা ফকীর আবদুল জব্বার,  ‘ধর্মীয় সম্প্রীতি ও সচেতনতা বৃদ্ধিকরণ করণ’ শীর্ষক প্রকল্পের পরিচালক আব্দুল্লাহ  আল শাহীন প্রমুখ।
#
আনোয়ার/পাশা/নাইচ/এনায়েত/সঞ্জীব/মাহমুদ/সেলিম/২০২১/২১০০ ঘণ্টা 

তথ্যবিবরণী                                                                                         
            নম্বর: ৬০২৩
মুশতারী শফীর কফিনে তথ্যমন্ত্রীর শ্রদ্ধা
ঢাকা, ৬ পৌষ (২১ ডিসেম্বর):


তথ্য ও সম্প্রচার মন্ত্রী ড. হাছান মাহ্‌মুদ ঢাকা বিশ্ববিদ্যালয় জামে মসজিদ প্রাঙ্গণে আজ স্বাধীন বাংলা বেতার কেন্দ্রের সদ্যপ্রয়াত শিল্পী মুশতারী শফীর কফিনে পুষ্পস্তবক অর্পণ করে শ্রদ্ধা নিবেদন করেন। এ সময় তিনি মরদেহের পাশে ক্ষণকাল নিরবে দাঁড়িয়ে প্রয়াতের আত্মার শান্তি কামনায় প্রার্থনা করেন। 


উপস্থিত সাংবাদিকদেরকে মন্ত্রী বলেন, বেগম মুশতারী শফী মুক্তিযোদ্ধা ছিলেন, তাঁর স্বামী ডা: শফী তাঁর বাড়িতে মুক্তিযোদ্ধাদের অস্ত্রসস্ত্র লুকিয়ে রেখেছিলেন বলে তাঁকে হত্যা করা হয়েছিল। মুশতারী শফীর ভাইকেও হত্যা করা হয়েছিল। এরপরও মুশতারী শফী দমে যাননি। তিনি স্বাধীন বাংলা বেতার কেন্দ্রের শিল্পী হিসেবে, মুক্তিযুদ্ধের সংগঠক হিসেবে কাজ করেছেন। 


মুশতারীর মৃত্যুতে গভীর শোক জানিয়ে হাছান মাহ্‌মুদ বলেন, স্বাধীনতা পরবর্তী সময়েও আমাদের আবহমান সংস্কৃতি ও মুক্তচিন্তা লালন করেছেন মুশতারী শফী। তিনি চট্টগ্রাম উদীচীর সভাপতির দায়িত্ব পালন করেছেন। তাঁর মৃত্যুতে জাতি একজন নিবেদিতপ্রাণ সংস্কৃতিসেবী ও মুক্তিযুদ্ধের সংগঠককে হারালো। আমরা তাঁর আত্মার শান্তি কামনা করি।
#
আকরাম/পাশা/নাইচ/এনায়েত/সঞ্জীব/রফিকুল/মাহমুদ/সেলিম/২০২১/২০৩০ ঘণ্টা 

তথ্যবিবরণী                                                                                         
            নম্বর: ৬০২২
স্বাধীনতা ও দেশবিরোধী অপশক্তির প্রধান পৃষ্ঠপোষক বিএনপি

                                               -- তথ্য ও সম্প্রচার মন্ত্রী

ঢাকা, ৬ পৌষ (২১ ডিসেম্বর):


তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, ‘দুঃখজনক হলেও সত্যি, দেশে স্বাধীনতাবিরোধী ও দেশবিরোধী অপশক্তির প্রধান পৃষ্ঠপোষক বিএনপি এবং বিএনপি ও জামাত যদি গত ৫০ বছর ধরে স্বাধীনতাবিরোধী অপশক্তিকে নিয়ে নেতিবাচক, প্রতিহিংসাপরায়ণ, পেট্রোলবোমা আর সন্ত্রাসাশ্রয়ী অপরাজনীতি, ষড়যন্ত্র না করতো, দেশের বিরুদ্ধে বিদেশে অপপ্রচার না চালাতো, তাহলে দেশ আরো বহুদূর এগিয়ে যেতো।' 


মন্ত্রী আজ ঢাকার কাকরাইলে চলচ্চিত্র ও প্রকাশনা অধিদফতর (ডিএফপি) আয়োজিত ‘বিজয়ের ৫০ বছর চলচ্চিত্র প্রদর্শনী ও আলোচনা সভা’ অনুষ্ঠানে প্রধান অতিথির বক্তৃতায় একথা বলেন। 


‘শুধু আজ নয়, বিএনপি জন্মলগ্ন থেকেই স্বাধীনতাবিরোধীদের প্রধান পৃষ্ঠপোষক’ উল্লেখ করে ড. হাছান বলেন, ‘জিয়াউর রহমান দেশে আর কোনো মানুষ খুঁজে পাননি, সেই শাহ আজিজুর রহমানকে প্রধানমন্ত্রী বানিয়েছিলেন, যিনি মুক্তিযুদ্ধের সময় পাকিস্তানের প্রতিনিধিদলের উপপ্রধান হিসেবে জাতিসংঘে গিয়ে বলেছিলেন, পূর্বপাকিস্তানে কোনো যুদ্ধ হচ্ছে না, কোন গণহত্যা হচ্ছে না, সেখানে ভারতীয় কিছু চর গণ্ডগোল করছে মাত্র।’

'জিয়াউর রহমান রাজাকারদের মন্ত্রী বানিয়েছিলেন, বেগম জিয়ার সময় গোলাম আজমকে নাগরিকত্ব দেওয়া হয়েছিল এবং যারা দেশটাই চায়নি, যারা চাঁদ-তারা পতাকার পক্ষে এদেশের বিরুদ্ধে লড়াই করেছে, গণহত্যার সাথে যুক্ত সেই মতিউর রহমান নিজামী, আলী আহসান মুজাহিদদের খালেদা জিয়া মন্ত্রী বানিয়েছিলেন' বলেন আওয়ামী লীগের যুগ্ম সাধারণ সম্পাদক হাছান মাহ্‌মুদ। 


'এসব কারণেই দেশকে যদি আরো এগিয়ে নিয়ে যেতে হয়, এই স্বাধীনতা ও দেশবিরোধী অপশক্তির চূড়ান্ত পতন প্রয়োজন' বলেন তথ্য ও সম্প্রচার মন্ত্রী।


সভাপতির বক্তৃতায় স ম গোলাম কিবরিয়া বলেন, 'জাতির পিতা শেখ মুজিবুর রহমানের সাথে চলচ্চিত্র ও প্রকাশনা অধিদফতর একটি নিবিড় সম্পর্কে যুক্ত। বঙ্গবন্ধুর ৭ মার্চের ভাষণ ধারণকারী ও দেশের সংবিধানের প্রথম হস্তলিপিকার এই অধিদফতরেরই চাকুরে ছিলেন এবং অধিদফতরের এই স্থানেই ছিল স্বাধীনতা উত্তরকালে বঙ্গবন্ধুর রাজনৈতিক কার্যালয়।'


ডিএফপি মহাপরিচালক স ম গোলাম কিবরিয়ার সভাপতিত্বে প্রধান তথ্য অফিসার শাহেনুর মিয়া, গণযোগাযোগ অধিদফতরের মহাপরিচালক বিধান চন্দ্র কর্মকার, চলচ্চিত্র সেন্সর বোর্ডের ভাইস চেয়ারম্যান জসিম উদ্দিন, ডিএফপি'র পরিচালক মোহাম্মদ আলী সরকার সভায় বক্তব্য রাখেন। শুরুতেই প্রদর্শিত হয় প্রামাণ্যচিত্র 'চিরঞ্জীব বঙ্গবন্ধু'।

#
আকরাম/পাশা/নাইচ/এনায়েত/সঞ্জীব/রফিকুল/মাহমুদ/সেলিম/২০২১/২০৩০ ঘণ্টা 

তথ্যবিবরণী                                                                                         
            নম্বর: ৬০২১

করোনা মোকাবিলায় বাংলাদেশ বিশ্বে রোল মডেল

                                   -- নৌপরিবহন প্রতিমন্ত্রী

বিরল (দিনাজপুর), ৬ পৌষ (২১ ডিসেম্বর):


নৌপরিবহন প্রতিমন্ত্রী খালিদ মাহমুদ চৌধুরী বলেছেন, বাংলাদেশ এখন শুধু উন্নয়নের রোল মডেল নয়; প্রধানমন্ত্রী শেখ হাসিনার নেতৃত্বে বাংলাদেশ যেভাবে করোনা মোকাবিলা করেছে তাও বিশ্বের মাঝে রোল মডেল হয়েছে।


প্রতিমন্ত্রী আজ দিনাজপুরের বিরলে বহলা বধ্যভূমিতে ‘গণহত্যার পরিবেশ থিয়েটার’ এর পরিবেশনায় ‘জোনাকি পোকার গান’ শীর্ষক অনুষ্ঠানে প্রধান অতিথির বক্তৃতায় এসব কথা বলেন। মুজিব শতবর্ষ ও স্বাধীনতার সুবর্ণজয়ন্তী উপলক্ষ্যে শিল্পকলা একাডেমির উদ্যোগে এ অনুষ্ঠানের আয়োজন করা হয়।


অতিরিক্ত জেলা প্রশাসক সামিউল হক অনুষ্ঠানে সভাপতিত্ব করেন। বাংলাদেশ শিল্পকলা একাডেমির মহাপরিচালক  লিয়াকত আলী খান লাকী অনলাইনে, দিনাজপুর জেলা পরিষদের চেয়ারম‍্যান আজিজুল ইমাম চৌধুরী ও  শহিদ পরিবারের সদস‍্য বিজরা ইউপি চেয়ারম‍্যান আমজাদ হোসেন অনুষ্ঠানে বক্তব‍্য রাখেন।


প্রতিমন্ত্রী বলেন, করোনার আগে অনেকে আশঙ্কা প্রকাশ করেছিলেন, বাংলাদেশে কোটি কোটি মানুষ মারা যাবে; কিন্তু মহান আল্লাহর কৃপায় ও আমাদের প্রধানমন্ত্রীর বলিষ্ঠ নেতৃত্বে আমরা এই মহামারিকে মোকাবিলা করেছি। প্রধানমন্ত্রী শেখ হাসিনার কল্যাণে বাংলাদেশের জনগণকে নিরাপদ রাখতে সমর্থ হয়েছি। তার যেই পরিকল্পিত নেতৃত্ব, পরিকল্পিত স্বাস্থ্য ব্যবস্থা এবং জনগণের মাঝে তা ছড়িয়ে দেয়ার যে ব্যবস্থাপনা; সেটা সফলতা লাভ করেছে। তাইতো বাংলাদেশে করোনা মোকাবিলায় যে মডেল তৈরি হয়েছে, সেটা পৃথিবীর মানুষ এখন জানতে চায়, পৃথিবীর মানুষ বুঝতে চায়। তিনি বলেন, করোনা মহামারিতে সমগ্র পৃথিবীর অর্থনীতি যখন মুখ থুবড়ে পড়েছে; তখন পৃথিবীর ৫টি অগ্রসরমান অর্থনীতির একটি বাংলাদেশ। সমগ্র পৃথিবীতে আমাদের প্রধানমন্ত্রীর নেতৃত্ব তাক লাগিয়ে দিয়েছে।


প্রধানমন্ত্রী শেখ হাসিনার দূরদর্শী নেতৃত্বের কথা তুলে ধরে প্রতিমন্ত্রী বলেন, প্রধানমন্ত্রী বলেছিলেন, এই বাংলাদেশ হবে ডিজিটাল, ক্ষুধা ও দারিদ্র্য থাকবে না। মধ্যম আয়ের দেশ হবে, উন্নত দেশ হবে। প্রধানমন্ত্রী শেখ হাসিনার নেতৃত্বে দারিদ্র্যকে জয় করেছি। স্বল্পোন্নত দেশ থেকে মধ্যম আয়ের দেশে পদার্পণ করেছি।


বেগম খালেদা জিয়াকে নারী মুক্তিযোদ্ধা দাবি করে বিএনপি মহাসচিব মির্জা ফখরুল ইসলাম আলমগীর মুক্তিযুদ্ধের ইতিহাস বিকৃতি করেছেন মন্তব্য করে খালিদ মাহমুদ চৌধুরী বলেন, অনর্গল মিথ্যা কথা বলার কারণে মির্জা ফখরুল ইসলামকে এখন সবাই মিথ্যা ফখরুল বলে। ফখরুলের প্রতি প্রশ্ন রেখে খালিদ বলেন, তাহলে কি মির্জা ফখরুল আপনি জানজুয়ার সেই চিঠি পড়েননি। জানজুয়ার মৃত্যুর পর খালেদা জিয়া সব প্রটোকল ভেঙে কীভাবে শোকবার্তা পাঠিয়েছিল! তারপরও আপনি কীভাবে বলেন, কীভাবে মুক্তিযুদ্ধের ইতিহাস বিকৃত করেন। ফখরুলকে ‘রাজনৈতিক বাটপার’ আখ্যা দিয়ে তিনি বলেন, দেশের মুক্তিযোদ্ধারা এ ধরনের মিথ্যাচার মেনে নেবে না।

#

জাহাঙ্গীর/পাশা/নাইচ/রাহাত/সঞ্জীব/মাহমুদ/সেলিম/২০২১/১৯৪০ ঘণ্টা 

তথ্যবিবরণী                                                                                         
            নম্বর: ৬০২০
যেকোনো মূল্যেই হাতি হত্যা বন্ধ করতে হবে
                      -- পরিবেশ ও বন মন্ত্রী
সাতকানিয়া (চট্টগ্রাম), ৬ পৌষ (২১ ডিসেম্বর):


পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেছেন, যেকোনো মূল্যেই হাতি হত্যা বন্ধ করতে হবে। হাতিসহ অন্যান্য বন্যপ্রাণী নিধনের যেকোনো অপচেষ্টা প্রতিরোধে সরকার জিরো টলারেন্স নীতি নিয়ে কাজ করছে। সাম্প্রতিক সময়ে বেশ কয়েকটি জঘন্য ও নৃশংস বন্যহাতি হত্যার ঘটনায় সংশ্লিষ্টদের বিরুদ্ধে আইনগত ব্যবস্থা গ্রহণ করা হয়েছে। অকারণে যাতে আর কোনো হাতি, বাঘ বা অন্য কোনো বন্যপ্রাণীর অপঘাতে মৃত্যু না হয় সে বিষয়টি নিশ্চিত করতে সরকার দৃঢ় প্রতিজ্ঞ।

মন্ত্রী আজ চট্টগ্রাম জেলার সাতকানিয়া উপজেলায় আয়োজিত হাতি সংরক্ষণ এবং হাতি ও মানুষের দ্বন্দ্ব নিরসনকল্পে স্থানীয় প্রশাসন ও জনপ্রতিনিধিদের সাথে আয়োজিত মতবিনিময় সভা এবং হাতি কর্তৃক ক্ষতিগ্রস্ত জনসাধারণের নিকট ক্ষতিপূরণের চেক হস্তান্তর অনুষ্ঠানে প্রধান অতিথির বক্তব্যে এসব কথা বলেন।

হাতি সংরক্ষণে সরকারের বিভিন্ন উদ্যোগের উল্লেখ করে মন্ত্রী বলেন, হাতি চলাচলের প্রচলিত রাস্তা ও করিডোর পুনরুদ্ধার ও পুনঃবনায়ন করা হচ্ছে। হাতির খাবারের জন্য কলাগাছ এবং অন্যান্য তৃণ জাতীয় উদ্ভিদের চাষ করা হবে। জনসচেতনতা সৃষ্টিসহ হাতি হত্যার শাস্তি এবং হাতির কারণে ক্ষতিগ্রস্তদের ক্ষতিপূরণ প্রদান করা হচ্ছে।  সংশ্লিষ্ট বন বিভাগের কর্মীদের হাতি মানুষ দ্বন্দ্ব নিরসন, লোকালয়ে হাতি প্রবেশ করলে বনে ফিরানো, মানুষকে সচেতন করার কৌশল ইত্যাদি বিষয়ে প্রশিক্ষণের ব্যবস্থা করা হচ্ছে । বনাঞ্চলে অবৈধ বসবাসকারীদের অবৈধ বিদ্যুৎ সংযোগ বিচ্ছিন্ন করা হচ্ছে এবং তা অব্যাহত থাকবে।  সকলের সহযোগিতায় বিশ্বের এই মহাবিপন্ন প্রাণীকে অবশ্যই বাচার সুযোগ দিতে হবে।

প্রধান বন সংরক্ষক মোঃ আমীর হোসাইন চৌধুরীর সভাপতিত্বে অনুষ্ঠিত বিশেষ অতিথি হিসেবে উপস্থিত ছিলেন সংসদ সদস্য ডক্টর আবু রেজা মুহাম্মদ নেজামুদ্দিন নদভী, পরিবেশ, বন ও জলবায়ু পরিবর্তন মন্ত্রণালয়ের অতিরিক্ত সচিব (উন্নয়ন) সঞ্জয় কুমার ভৌমিক, সাতকানিয়া উপজেলা পরিষদের চেয়ারম্যান এম এ মোতালেব, বাশখালী উপজেলা পরিষদের চেয়ারম্যান, চৌধুরী মোঃ গালিব এবং অতিরিক্ত পুলিশ সুপার মোঃ জাহাঙ্গীর  প্রমুখ।

অনুষ্ঠান শেষে হাতির আক্রমণে নিহত একজনের পরিবারকে তিন লাখ টাকা এবং ফসলের ক্ষতির জন্য অন্য দু’জনকে পঁয়তাল্লিশ হাজার টাকা প্রদান করা হয়।  স্থানীয় জনপ্রতিনিধি ও জনগণ হাতি হত্যা প্রতিরোধে কাজ করতে অঙ্গীকার ব্যক্ত করেন।
#

দীপংকর/পাশা/রাহাত/রফিকুল/মাহমুদ/সেলিম/২০২১/১৮৪০ ঘণ্টা 

তথ্যবিবরণী                                                                                         
            নম্বর: ৬০১৯
সংলাপে না যাওয়া দায়িত্বশীল দলের কাজ না
                                        -- কৃষিমন্ত্রী
ঢাকা, ৬ পৌষ (২১ ডিসেম্বর):


নির্বাচন কমিশন গঠনের জন্য রাষ্ট্রপতির সংলাপে বিএনপিকে অংশগ্রহণের আহ্বান জানিয়েছেন কৃষিমন্ত্রী ও আওয়ামী লীগের প্রেসিডিয়াম সদস্য ড. মোঃ আব্দুর রাজ্জাক। তিনি বলেন, রাষ্ট্রপতি নিরপেক্ষ মানুষ। নির্বাচন কমিশন গঠনের দায়িত্ব তাঁর উপর।  তিনি নির্বাচন কমিশন গঠনের জন্য বিভিন্ন দলের সাথে সংলাপ শুরু করেছেন। বিএনপি বলছে সেই সংলাপে যাবে না। আমি বিএনপিকে বলব, সংলাপে অংশগ্রহণ না করা দায়িত্বশীল দলের কাজ না। আপনারা সুনাগরিক হলে, দায়িত্বশীল দল হলে, জনগণের প্রতি দায়বদ্ধ দল হলে সংলাপে অবশ্যই যাবেন।  নির্বাচন কমিশন গঠনের বিষয়ে রাষ্ট্রপতিকে গঠনমূলক সুপারিশ প্রদান করবেন।

আজ রাজধানীর মিরপুরে গ্রামীণ ব্যাংক ভবন মিলনায়তনে বিজয়ের ৫০ বছর এবং বঙ্গবন্ধুর জন্মশতবার্ষিকী উপলক্ষ্যে আয়োজিত আলোচনা সভায় প্রধান অতিথির বক্তব্যে মন্ত্রী এসব কথা বলেন।

মন্ত্রী আরো বলেন, নিরপেক্ষ  তত্ত্বাবধায়ক সরকারের অধীনে নির্বাচন করা দেশের জন্য সম্মানের নয়। জাপান, যুক্তরাষ্ট্র,  যুক্তরাজ্য, ভারতসহ বিশ্বের উন্নত দেশসমূহে যেভাবে নির্বাচন হয়, দেশেও সেই প্রচলিত পদ্ধতিতেই সংবিধান অনুযায়ী  নির্বাচন অনুষ্ঠিত হবে। দেশে ৭৫ থেকে ৯৬ পর্যন্ত  দীর্ঘ ২১ বছর স্বৈরাচার, সামরিক ও গণতন্ত্রের লেবাসে স্বৈরাচার সরকার ক্ষমতায় ছিল। সেই পরিস্থিতিতে গণতন্ত্রকে স্থিতিশীল করতে ৩ বার তত্ত্বাবধায়ক সরকারের অধীনে নির্বাচন হয়েছে। এখন আর সেটির কোনো প্রয়োজন নেই। সংবিধান অনুযায়ী দেশের স্বাধীন নিরপেক্ষ নির্বাচন কমিশনই সুষ্ঠু নির্বাচন করতে পারে।

অনুষ্ঠানে গ্রামীণ ব্যাংকের চেয়ারম্যান অধ্যাপক একেএম সাইফুল মজিদ, ব্যবস্থাপনা পরিচালক জাহাঙ্গীর হোসেন হাওলাদার ও বুয়েটের অধ্যাপক মোহাম্মদ কায়কোবাদ বক্তব্য রাখেন।
#

কামরুল/পাশা/রাহাত/রফিকুল/মাহমুদ/সেলিম/২০২১/১৮৩০ ঘণ্টা 

তথ্যবিবরণী                                                                                         
            নম্বর: ৬০১৮
২৬ মার্চের মধ্যে সব মুক্তিযোদ্ধাকে পরিচয়পত্র দেওয়া হবে




-- মুক্তিযুদ্ধ বিষয়ক মন্ত্রী
ঢাকা, ৬ পৌষ (২১ ডিসেম্বর):


মুক্তিযুদ্ধ বিষয়ক মন্ত্রী আ ক ম মোজাম্মেল হক বলেছেন, আগামী ২৬ মার্চের মধ্যে সকল বীর মুক্তিযোদ্ধাকে পরিচয় পত্র প্রদান করা হবে। এতে বর্তমান বিশ্বের সবচেয়ে আধুনিক নিরাপত্তা সংবলিত ব্যবস্থা থাকবে। এ লক্ষ্যে দরপত্র প্রক্রিয়া ইতোমধ্যেই সম্পন্ন হয়েছে। 


মন্ত্রী আজ রাজধানীর ধানমন্ডিতে মহান বিজয় দিবস-২০২১ উপলক্ষ্যে বাংলাদেশ অবসরপ্রাপ্ত সরকারি কর্মচারী কল্যাণ সমিতি আয়োজিত আলোচনা সভায় প্রধান অতিথির বক্তব্যে এ কথা জানান।

মন্ত্রী বলেন, সরকার বীর মুক্তিযোদ্ধাদের ভাতা বৃদ্ধি করে ২০ হাজার করেছে। বীর মুক্তিযোদ্ধারা দেশের যে কোনো বিশেষায়িত সরকারি হাসপাতালে বিনামূল্যে চিকিৎসা পাবেন। তাঁরা যাতে সম্মানজনক জীবন যাপন করতে পারে বর্তমান সরকার তার সকল ব্যবস্থাই করছে। তিনি বলেন, সব অসচ্ছল মুক্তিযোদ্ধাদের বসত ঘর দেওয়া হবে। প্রধানমন্ত্রী শেখ হাসিনা ৪ হাজার ২শ’ কোটি টাকা বরাদ্দ দিয়েছেন। 


মোজাম্মেল হক বলেন, জেলা, উপজেলা ও ইউনিয়ন পর্যায়ে শহিদ ও মৃত বীর মুক্তিযোদ্ধাদের কবর একই ডিজাইনে তৈরি করছে সরকার। মুক্তিযোদ্ধাদের চূড়ান্ত তালিকা তৈরি হয়েছে। এছাড়া দেশের প্রতিটি জেলা ও ৪০১টি উপজেলায় মুক্তিযোদ্ধা কমপ্লেক্স তৈরি হয়েছে। 


এ সময়  বাংলাদেশ অবসরপ্রাপ্ত সরকারি কর্মচারী কল্যাণ সমিতির সভাপতি কাজী রিয়াজুল হক, সমিতির মহাসচিব আবু আলম মোঃ শহিদ খানসহ সমিতির  বীর মুক্তিযোদ্ধারা বক্তব্য রাখেন। 

#

মারুফ/পাশা/রাহাত/রফিকুল/মাহমুদ/সেলিম/২০২১/১৮২০ ঘণ্টা 

তথ্যবিবরণী                                                                                                               নম্বর: ৬০১৭
কোভিড-১৯ সংক্রান্ত সর্বশেষ প্রতিবেদন 

ঢাকা, ৬ পৌষ (২১ ডিসেম্বর) :

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ২০ হাজার ৯০৯ জনের নমুনা পরীক্ষা করে ২৯১ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৫ লাখ ৮১ হাজার ৬৩৪ জন। 

          গত ২৪ ঘণ্টায় ১ জন মৃত্যুবরণ করেছেন। এ পর্যন্ত ২৮ হাজার ৫১ জন এ রোগে মৃত্যুবরণ করেছেন।

          করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৪৬ হাজার ৭১ জন।

#

কবীর/পাশা/রাহাত/রফিকুল/মাহমুদ/রেজাউল/২০২১/১৮১৫ ঘণ্টা
তথ্যবিবরণী                                                                                         
            নম্বর: ৬০১৬ 

আনসার ও গ্রাম প্রতিরক্ষা বাহিনী জনগণের কল্যাণে কাজ করছে
                                                  -- জনপ্রশাসন প্রতিমন্ত্রী
মেহেরপুর, ৬ পৌষ (২১ ডিসেম্বর):


জনপ্রশাসন প্রতিমন্ত্রী ফরহাদ হোসেন বলেছেন, শান্তি-শৃঙ্খলা বজায় রেখে দেশের উন্নয়নে আনসার ও গ্রাম প্রতিরক্ষা বাহিনী আন্তরিকভাবে কাজ করছে। জনগণের কল্যাণে এই বাহিনী সবসময়ই তৎপর ভূমিকা পালন করে।

প্রতিমন্ত্রী আজ মেহেরপুরে আনসার ও গ্রাম প্রতিরক্ষা বাহিনীর জেলা সমাবেশে প্রধান অতিথি হিসেবে বক্তৃতাকালে এ কথা বলেন।

প্রতিমন্ত্রী বলেন, দেশের যেকোনো জরুরি প্রয়োজনে ও সংকটময় মুহূর্তে আনসার ও গ্রাম প্রতিরক্ষা বাহিনী দ্রুততার সাথে এগিয়ে আসে। দেশের মানুষের স্বচ্ছন্দময় জীবন যাপনে এই বাহিনীর ভূমিকা অত্যন্ত গুরুত্বপূর্ণ। তিনি বলেন, আগামী দিনের চ্যালেঞ্জ মোকাবিলায় আনসার ও গ্রাম প্রতিরক্ষা বাহিনীকে আরো সুপ্রশিক্ষিত করে গড়ে তুলতে হবে। এজন্য তাদেরকে তথ্যপ্রযুক্তিতে আরো দক্ষ হতে হবে। এই বাহিনীকে বিশ্বমানের করে গড়ে তুলতে সরকার ইতোমধ্যে বিভিন্ন পদক্ষেপ গ্রহণ করেছে।

মেহেরপুরের জেলা প্রশাসক ড. মোহাম্মদ মুনসুর আলম খানের সভাপতিত্বে অনুষ্ঠানে আনসার ও গ্রাম প্রতিরক্ষা বাহিনীর খুলনা রেঞ্জের পরিচালক মোল্লা আমজাদ হোসেন ও মেহেরপুরের পুলিশ সুপার রাফিউল আলম বিশেষ অতিথি হিসাবে বক্তব্য রাখেন।

প্রতিমন্ত্রী এরপর বাহিনীর সদস্যদের মাঝে প্রয়োজনীয় সামগ্রী বিতরণ করেন।
#

শিবলী/পাশা/রাহাত/রফিকুল/মাহমুদ/সেলিম/২০২১/১৭২০ ঘণ্টা 

তথ্যবিবরণী                                                                                         
                নম্বর:  ৬০১৫

মানবাধিকার প্রতিষ্ঠায় কমিশনকে অবিচল থাকতে হবে

                                                 -- আইনমন্ত্রী

ঢাকা, ৬ পৌষ (২১ ডিসেম্বর):


আইন, বিচার ও সংসদ বিষয়ক মন্ত্রী আনিসুল হক বলেছেন, সকলের প্রত্যাশা উন্নত বাংলাদেশের উপযোগী মানবাধিকার পরিবেশ সৃষ্টি করার লক্ষ্যে জাতীয় মানবাধিকার কমিশন কাজ করে যাবে। দেশ পরিচালনায় নিয়োজিত প্রতিষ্ঠানের সাথে মানবাধিকার রক্ষার বিষয় নিয়ে কমিশনের ভিন্নমত থাকতে পারে, দ্বন্দ্ব হতে পারে, সমালোচনার সম্মুখীন হতে পারে। কিন্তু কমিশনকে মানবাধিকার প্রতিষ্ঠার ব্যাপারে অবিচল থাকতে হবে। ২০০৯ সালে প্রধানমন্ত্রী শেখ হাসিনার সরকার যে লক্ষ্যে স্বাধীন মানবাধিকার কমিশন গঠন করে দিয়েছেন, সেই লক্ষ্য সমুন্নত রাখতে হবে। 


মন্ত্রী আজ রাজধানীর গুলশানে একটি বেসরকারি হোটেলে জাতীয় মানবাধিকার কমিশন আয়োজিত ‘মুক্তিযুদ্ধ, স্বাধীনতা ও মানবিক মূল্যবোধ’ শীর্ষক রচনা প্রতিযোগিতায় বিজয়ীদের পুরস্কার বিতরণ অনুষ্ঠানে প্রধান অতিথির বক্তৃতায় এসব কথা বলেন। 


মন্ত্রী বলেন, দুর্ভাগ্য যে ১৯৭৫ সালের ১৫ই আগস্ট থেকে ১৯৯৬ সালের ৩০ মার্চ পর্যন্ত আমরা মানবাধিকারকে ভূলুণ্ঠিত করতে দেখেছি। সেই দুঃখজনক অভিজ্ঞতার বহিঃপ্রকাশ হচ্ছে জাতীয় মানবাধিকার কমিশন আইন, ২০০৯। প্রধানমন্ত্রী শেখ হাসিনা এই আইন প্রণয়ন করে মানবাধিকার রক্ষার জন্য জাতীয় মানবাধিকার কমিশন গঠন করেন। আমাদের দেশে মূলত মানবাধিকার রক্ষার চর্চা শুরু হয় সেই থেকে। 


জাতীয় মানবাধিকার কমিশনের চেয়ারম্যান নাছিমা বেগমের সভাপতিত্বে অনুষ্ঠানে অন্যান্যের মধ্যে শিক্ষা উপমন্ত্রী মহিবুল হাসান চৌধুরী, কমিশনের সার্বক্ষণিক সদস্য ড. কামাল উদ্দিন আহমেদ, ঢাকা বিভাগীয় কমিশনার মোঃ খলিলুর রহমান ও কমিশনের সচিব নারায়ণ চন্দ্র সরকার বক্তৃতা করেন। 

#
রেজাউল/পাশা/রাহাত/রফিকুল/মাহমুদ/সেলিম/২০২১/১৭০০ ঘণ্টা 

তথ্যবিবরণী                                                                                                                       নম্বর : ৬০১৪     
শ্রম অভিবাসনের ক্ষেত্রে কর্মী কল্যাণকে অগ্রাধিকার দিতে হবে

পুত্রজায়ায় মালয়েশিয়ার স্বরাষ্ট্রমন্ত্রীর সাথে বৈঠকে প্রবাসী কল্যাণ মন্ত্রী

পুত্রজায়া (মালয়শিয়া), ২১ ডিসেম্বর:

প্রবাসী কল্যাণ ও বৈদেশিক কর্মসংস্থান মন্ত্রী ইমরান আহমদ মালয়েশিয়ার স্বরাষ্ট্রমন্ত্রী দাতো সেরি হামজা বিন জয়েনউদিনের সাথে গতকাল বৈঠক করেছেন। বৈঠকে বাংলাদেশ থেকে নতুন কর্মী মালয়েশিয়ায় প্রেরণের বিষয়ে অত্যন্ত ফলপ্রসু আলোচনা হয়। মালয়শিয়ার রাজধানী কুয়ালালামপুরের অদূরে প্রশাসনিক শহর পুত্রজায়ায় এই বৈঠক অনুষ্ঠিত হয়।
 এ বৈঠকে মালয়েশিয়ায় অবস্থানরত প্রবাসী বাংলাদেশিদের  সার্বিক কল্যাণ নিশ্চিত করার বিষয়েও আলোচনা হয়। মালয়েশিয়ার স্বরাষ্ট্রমন্ত্রী বাংলাদেশ থেকে সকল সেক্টরে কর্মী প্রেরণের ক্ষেত্রে নতুন সমঝোতা স্মারক স্বাক্ষর করায় বাংলাদেশের মন্ত্রীকে অভিনন্দন জানিয়ে বলেন, শ্রম অভিবাসনের ক্ষেত্রে কর্মীর কল্যাণকে অগ্রাধিকার দিতে হবে এবং এক্ষেত্রে একজন কর্মীও যাতে কোনোরূপ হয়রানির শিকার না হন সে বিষয়ে বাংলাদেশ সরকার সর্বোচ্চ সহযোগিতা প্রদানে প্রস্তুত আছে। এ প্রসঙ্গে তিনি মালয়েশিয়ায় অনিয়মিতভাবে অবস্থানরত বাংলাদেশি কর্মীদের নিয়মিতকরণ এবং তাদের জন্য উপযুক্ত কর্মসংস্থানের ব্যবস্থা গ্রহণের লক্ষ্যে বাংলাদেশ হাইকমিশন ও মালয়েশিয়ার স্বরাষ্ট্র মন্ত্রণালয়ের সমন্বয়ে একটি কমিটি গঠনের প্রস্তাব দেন। 

অভিবাসন ব্যয় যৌক্তিকভাবে নির্ধারন করা, দক্ষ এবং মালয়েশিয়ার আইন ও সংস্কৃতি জ্ঞানসম্পন্ন কর্মী প্রেরণের বিষয়ে বাংলাদেশ সরকারের বিভিন্ন উদ্যোগের বিষয় উল্লেখ করে প্রবাসী কল্যাণ মন্ত্রী বলেন, শ্রম অভিবাসনের নামে যাতে কোনোভাবে মানবপাচারের ঘটনা সংঘটিত না হয় সে বিষয়ে বাংলাদেশ  পদক্ষেপ গ্রহণ করেছে এবং এ বিষয়ে বাংলাদেশ মালয়েশিয়াকে সর্বোচ্চ সহযোগিতা প্রদানে প্রস্তুত আছে।  এছাড়াও বাংলাদেশ থেকে নিরাপত্তা কর্মী নিয়োগে মালয়েশিয়ার সাম্প্রতিক গৃহীত সিদ্ধান্তের জন্য তিনি সেদেশের স্বরাষ্ট্রমন্ত্রীকে ধন্যবাদ জানান এবং বাংলাদেশের সেনা কল্যাণ সংস্থার মাধ্যমে মালয়েশিয়ার চাহিদা অনুযায়ী দক্ষ, প্রশিক্ষিত ও সুশৃংখল কর্মী প্রেরণে অংগীকার পুনর্ব্যক্ত করেন। 
প্রবাসী কল্যাণ মন্ত্রী মালয়েশিয়ার স্বরাষ্ট্রমন্ত্রীকে বাংলাদেশ সফরের আমন্ত্রণ জানালে তিনি সহসাই বাংলাদেশ সফরের আগ্রহ ব্যক্ত করেন।

পুত্রজায়ায় মালয়েশিয়ার স্বরাষ্ট্র মন্ত্রণালয়ে অনুষ্ঠিত এ বৈঠকে প্রবাসী কল্যাণ ও বৈদেশিক কর্মসংস্থান মন্ত্রণালয়ের সচিব ড. আহমেদ মুনিরুছ সালেহীন, মালয়েশিয়ায় বাংলাদেশের হাইকমিশনার মোঃ গোলাম সারোয়ার এবং মালয়েশিয়ার স্বরাষ্ট্র মন্ত্রণালয়ের সেক্রেটারি জেনারেলসহ ঊর্ধ্বতন কর্মকর্তারা উপস্থিত ছিলেন।

#

           বন ও জীববৈচিত্র্য সংরক্ষণে সরকারের লক্ষ্য বাস্তবায়নে বন কমকর্তাদের আত্মনিয়োগ করতে হবে








            -পরিবেশ ও বনমন্ত্রী
ঢাকা, ৬ পৌষ (২১ ডিসেম্বর):

পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেছেন, জলবায়ু পরিবর্তনের ঝুঁকি মোকাবিলা ও সার্বিক পরিবেশের উন্নয়নের লক্ষ্যে জনগণকে সম্পৃক্ত করে আধুনিক প্রযুক্তি ও সৃজনশীলতার মাধ্যমে বন, বন্যপ্রাণী ও জীববৈচিত্র্য সংরক্ষণে নবীন বন কমকর্তাগণকে আত্মনিয়োগ করতে হবে। SDG লক্ষ্যমাত্রা অর্জনে ২০৩০ সালের মধ্যে ব্যাপক বনায়নের মাধ্যমে দেশের মোট ভূমির ১৬ শতাংশ বনাচ্ছাদনে উন্নীত করা এবং ২০২৫ সালের মধ্যে বৃক্ষ আচ্ছাদনের পরিমাণ ২৪ শতাংশে উন্নীত করার লক্ষ্য বাস্তবায়নে প্রতিশ্রুতিবদ্ধ হয়ে কাজ করতে হবে।  ৪র্থ শিল্প বিপ্লবের চ্যালেঞ্জ মোকাবিলায় দক্ষ মানবসম্পদ হিসেবে নিজেদেরকে গড়ে তুলে বনের অবক্ষয় ও উজাড় প্রতিরোধে সরকারের নীতি বাস্তবায়নে বদ্ধপরিকর হয়ে কাজ করতে হবে।


পরিবেশ মন্ত্রী মঙ্গলবার ৩৮তম বিসিএস (বন) ক্যাডারে নিয়োগপ্রাপ্ত সহকারী বন সংরক্ষকদের জন্য চট্টগ্রাম বন একাডেমিতে অনুষ্ঠিত ২ (দুই) মাসব্যাপী ‘ওরিয়েন্টেশন কোর্স’- এর সমাপনী অনুষ্ঠানে প্রধান অতিথির বক্তব্যে এসব কথা বলেন।


বনমন্ত্রী আশা প্রকাশ করে বলেন, নব নিয়োগপ্রাপ্ত সহকারী বন সংরক্ষকদের এ ‘ওরিয়েন্টেশন কোর্স’- এর মাধ্যমে লব্ধ জ্ঞান বন ব্যবস্থাপনা বিষয়ে পেশাগত দক্ষতা বৃদ্ধিপূর্বক যুগোপযোগী বন ব্যবস্থাপক হিসেবে বনজ সম্পদ রক্ষণাবেক্ষণ ও ফরেস্ট্রি সেক্টরের বিভিন্নমুখী চ্যালেঞ্জ মোকাবিলায় কার্যকরী ভূমিকা পালন করবে।  তিনি বলেন, নবীন সহকারী বন সংরক্ষকগণকে আধুনিক বন ব্যবস্থাপনায় তথ্য প্রযুক্তি প্রয়োগ নিশ্চিত করে ‘ডিজিটাল বাংলাদেশ’ এর অগ্রযাত্রায় শামিল হতে হবে।  প্রাপ্ত জ্ঞান ও দিক নির্দেশনার আলোকে মেধা, জ্ঞান ও দক্ষতা প্রয়োগ করে জলবায়ু পরিবর্তনের ঝুঁকি মোকাবিলায় সরকার গৃহীত নীতিমালা ও কর্মসূচি বাস্তবায়নে গুরুত্বপূর্ণ ভূমিকা পালন করতে হবে।


বন অধিদপ্তরের প্রধান বন সংরক্ষক মোঃ আমীর হোসাইন চৌধুরীর সভাপতিত্বে বিশেষ অতিথি হিসেবে উপস্থিত ছিলেন পরিবেশ, বন ও জলবায়ু পরিবর্তন মন্ত্রণালয়ের অতিরিক্ত সচিব (উন্নয়ন) সঞ্জয় কুমার ভৌমিক, বন অধিদপ্তরের উপ-প্রধান বন সংরক্ষক (শিক্ষা ও প্রশিক্ষণ উইং) মোঃ মঈনুদ্দিন খান এবং ফরেস্ট একাডেমি, চট্টগ্রামের পরিচালক মোঃ ছানাউল্যা পাটওয়ারী প্রমুখ।


অনুষ্ঠান শেষে প্রধান অতিথি হিসেবে পরিবেশ মন্ত্রী ২১ জন নবনিযুক্ত সহকারী বন সংরক্ষকদের মাঝে সনদপত্র এবং মেধাতালিকায় স্থানপ্রাপ্তদের মাঝে ক্রেস্ট বিতরণ করেন।

#

মুশতারী শফীর মৃত্যুতে সংস্কৃতি প্রতিমন্ত্রীর শোক

ঢাকা, ৬ পৌষ (২১ ডিসেম্বর) :
একাত্তরের স্বাধীন বাংলা বেতার কেন্দ্রের শব্দসৈনিক, বীর মুক্তিযোদ্ধা, নারীনেত্রী ও সাহিত্যিক শহিদজায়া মুশতারী শফীর মৃত্যুতে গভীর শোক প্রকাশ করেছেন সংস্কৃতি বিষয়ক প্রতিমন্ত্রী কে এম খালিদ।  

প্রতিমন্ত্রী আজ এক শোকবার্তায় মরহুমার বিদেহী আত্মার মাগফেরাত কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জানান।

শোকবার্তায় প্রতিমন্ত্রী বলেন, মুশতারী শফী মহান মুক্তিযুদ্ধ থেকে শুরু করে এদেশের প্রতিটি গণতান্ত্রিক আন্দোলন সংগ্রামে সম্মুখ সারিতে ছিলেন। তিনি ছিলেন একাধারে বীর মুক্তিযোদ্ধা, শব্দসৈনিক, সাহিত্যিক, নারী নেত্রী ও সাংস্কৃতিক সংগঠক। তাঁর মৃত্যুতে দেশ একজন ক্ষণজন্মা মহীয়সী নারীকে হারালো। 

উল্লেখ্য, শহিদজায়া মুশতারী শফি (৮৩) গতকাল রাজধানীর সম্মিলিত সামরিক হাসপাতালে চিকিৎসাধীন অবস্থায় মৃত্যুবরণ করেন (ইন্নালিল্লাহি................রাজিউন)। তিনি দীর্ঘদিন ধরে শ্বাসকষ্টসহ বার্ধক্যজনিত বিভিন্ন রোগে ভুগছিলেন। মৃত্যুকালে তিনি সাত ছেলেমেয়ে সহ অসংখ্য গুণগ্রাহী রেখে গেছেন।

#

Handout                                                                                                                                     Number : 6011  
MoU between Authorities of Ranong port and Chittagong Port

Dhaka, 21 December :     

An MoU signed between the Port Authority of Thailand (Ranong Port) and the Chittagong Port Authority of Bangladesh on virtual platform on Monday (20 December 2021). Md. Zafar Alam, Member, the Chittagong Port Authority and Lt. JG. Dr. Chamnan Chairith, R.T.N from the Port Authority of Thailand signed the MoU on behalf of their respective authorities. 

The MoU is expected to facilitate trade between Bangladesh and Thailand by enhancing maritime connectivity between the two countries on the Bay of Bengal. This is part of the greater vision of Bangladesh to enhance greater connectivity with its neighbours including those in BIMSTEC region. The MoU would encourage the business communities from both sides to further explore trade and investment opportunities. Additionally, both the port authorities would be benefitted through the exchange of information and cooperation in port management, operations, information technology, communication, port connectivity, coastal shipping, port-related industry and investment promotion. 

It is hoped that coastal shipping, under the MoU, between the Ranong Port and the Chittagong Port of Bangladesh would immensely contribute to further strengthening bilateral trade through reducing the transportation time and cost for trade between Thailand and Bangladesh. The MoU is also expected to further strengthen the existing excellent relations between the two countries. 

Secretary, Ministry of Shipping, Ambassador of Bangladesh to Thailand, Director General (South East Asia) of the Ministry of Foreign Affairs and Chairman, Chittagong Port Authority were present from Bangladesh side while Ambassador of Thailand in Bangladesh, Assistant Director General, Asset Management and Business Development, Port Authority of Thailand were present from Thai side during the virtual signing ceremony.

